
RHAN 1
Cyffredinol

Polisiau a gweithdrefnau

9.—(1) Rhaid i'r person cofrestredig baratoi a rhoi ar waith ddatganiadau ysgrifenedig o'r
polisiau sydd i'w defnyddio a'r gweithdrefnau sydd i'w dilyn mewn neu at ddibenion sefydliad mewn
perthynas a phob un o'r materion a bennir isod, ac at ddibenion asiantaeth, mewn perthynas a phob
un o'r materion a bennir yn is-baragraffau (b), (ch), (dd), (e), (f), (ff), (i) a G)—

y trefniadau ar gyfer cymryd i mewn neu dderbyn cleifion, eu trosglwyddo i ysbyty, gan
gynnwys 1 ysbyty gwasanaeth iechyd, pan fo angen ac, yn achos sefydliad sydd & lleoedd
cymeradwy, eu rhyddhau;

y trefniadau ar gyfer asesu, gwneud diagnosis a thrin cleifion;
sicrhau bod mangre'r sefydliad bob amser yn addas at y diben y'i defnyddir ar ei chyfer;

monitro ansawdd ac addasrwydd y cyfleusterau a'r cyfarpar, gan gynnwys cynnal y cyfryw
gyfarpar;

adnabod, asesu a rheoli risgiau sy'n gysylltiedig & gweithredu'r sefydliad, i gyflogeion,
cleifion, ymwelwyr a'r rhai sy'n gweithio yn, neu at ddibenion, y sefydliad;

creu, rheoli, trin a storio cofnodion a gwybodacth arall;
darparu gwybodaeth i gleifion ac eraill;
recriwtio, sefydlu a chadw cyflogeion, a'u hamodau gwaith;

sicrhau bod staff yn cael eu recriwtio mewn ffordd ddiogel, gan gynnwys gwiriadau sy'n
briodol i'r gwaith y mae'r staff i ymgymryd ag ef;

os cynhelir ymchwil mewn sefydliad, sicrhau y gwneir hynny gyda chydsyniad unrhyw
glaf neu gleifion a gynhwysir yn yr ymchwil, bod yr ymchwil yn briodol ar gyfer
y sefydliad dan sylw, ac y'i cynhelir yn unol a'r canllawiau cyhoeddedig cyfredol ac
awdurdodol ar gynnal prosiectau ymchwil;

y trefniadau ar gyfer sicrhau iechyd a diogelwch y staff a'r cleifion;

cadw eiddo a meddiannau cleifion yn ddiogel yn y sefydliad, mewn achosion pan gymerir
y cyfryw eiddo neu feddiannau oddi ar y claf, oherwydd y gallant fod yn risg o niwed
i'r claf;

archebu, cofnodi, gweini a chyflenwi meddyginiaethau i gleifion;

y trefniadau mewn perthynas a rheoli heintiau gan gynnwys hylendid dwylo, trin a
gwaredu gwastraff clinigol yn ddiogel, trefniadau cadw ty a glanhau, a hyfforddiant a
chyngor perthnasol;

y trefniadau ar gyfer cynnal archwiliadau clinigol; ac

(m) rhoi breintiau ymarfer i ymarferwyr meddygol a'u tynnu'n 61 mewn sefydliadau lle y
rhoddir neu y caniateir rhoi breintiau o'r fath.

(2) Rhaid i'r person cofrestredig baratoi a gweithredu polisi ysgrifenedig sy'n pennu—
(a) suty rheolir ymddygiad claf sy'n ymddwyn yn gythryblus;
(b) y mesurau atal a ganiateir, ac o dan ba amgylchiadau y caniateir eu defnyddio;

(c) gofynion bod cyflogeion yn adrodd am achosion difrifol o drais neu hunan-niweidio, gan
gynnwys canllawiau ar sut i gategoreiddio'r digwyddiadau hynny; ac

(ch) y weithdrefn ar gyfer adolygu digwyddiadau o'r fath a phenderfynu ar y camau sydd i'w
cymryd wedi hynny.

(3) Rhaid paratoi'r datganiadau a'r polisiau ysgrifenedig y cyfeirir atynt ym mharagraffau (1) a (2)

gan roi sylw i faint y sefydliad neu'r asiantaeth, y datganiad o ddiben a nifer ac anghenion y cleifion.

(4) Rhaid i'r person cofrestredig baratoi a gweithredu datganiadau ysgrifenedig o'r polisiau sydd
i'w defnyddio a'r gweithdrefnau sydd i'w dilyn, mewn neu at ddibenion sefydliad neu asiantaeth, a
fydd yn sicrhau—

(a) yr asesir galluedd pob claf i gydsynio i driniaeth;

(b) ynachos claf'sydd 4 galluedd, y sicrheir ei ganiatad priodol a gwybodus, ac mewn ysgrifen
pan fo'n briodol, i driniaeth cyn rhoi unrhyw driniaeth arfaethedig;

(c) yn achos claf nad oes ganddo alluedd, y cydymffurfir & gofynion Deddf 2005 cyn rhoi
unrhyw driniaeth arfaethedig iddo;

(ch) y cymerir i ystyriaeth y canllawiau cenedlaethol a'r canllawiau arferion gorau; a

(d) y datgelir gwybodaeth am iechyd a thriniaeth y claf i'r personau hynny, yn unig, sydd
arnynt angen i fod yn ymwybodol o'r wybodaeth honno er mwyn trin y claf yn effeithiol
neu leihau unrhyw risg y gallai'r claf niweidio ei hunan neu berson arall, neu at y diben
o weinyddu'r sefydliad yn briodol.

(5) Rhaid i'r person cofrestredig adolygu gweithrediad polisiau a gweithdrefnau a weithredir o
dan—

(a) y rheoliad hwn;
(b) rheoliad 24; ac
(c) i'r graddau y maent yn gymwys i'r person cofrestredig, rheoliadau 38, 44 (7) a 48;

a hynny fesul cyfnodau o ddim mwy na thair blynedd a rhaid iddo, pan fo'n briodol, adolygu a
gweithredu'r polisiau a'r gweithdrefnau hynny.

(6) Rhaid i'r person cofrestredig gadw copiau o'r holl bolisiau a gweithdrefhau y cyfeirir atynt
yn y rheoliad hwn, gan gynnwys fersiynau blaenorol o bolisiau a gweithdrefnau a adolygwyd yn
unol & pharagraff (5), am gyfnod o ddim llai na thair blynedd o ddyddiad creu neu ddiwygio'r polisi
neu weithdrefn.

(7) Rhaid i'r person cofrestredig sicrhau bod copi o'r holl ddatganiadau ysgrifenedig a baratoir
yn unol a'r rheoliad hwn ar gael i'w harchwilio gan yr awdurdod cofrestru.



